
1.  SARRERA ETA TXOSTENAREN KOKAPENA   

 

�  EMUN lana euskalduntzeko kooperatibak 2007ko udazkenean 10 urte beteko dituela-eta “ 10 urte…11 

egun hartu eta EMUN”  lemapean hainbat ekimen antolatu ditu urrirako.  

�  Txosten honetan irailaren 27an, Donostiako Koldo Mitxelena kulturunean eskainitako prentsaurrekoan 

EMUNeko ordezkariek aipatutakoen nondik-norako nagusiak jasotzen dira. 

�  Prentsaurrekoan parte hartu duten pertsonak eta gaiak: 

- DANI LARREA (EMUNeko zuzendari nagusia): EMUNen ibilbidearen eta gaur egungo 

errealitatearen berri. 

- IMA ELEXPURU (EMUNeko lehendakaria): EMUNen 10. urteurrena: helburuak eta antolatutako 

ekimenak. 

- IMANOL LARREA (EMUNeko I+G+B zuzendaria): “Motibazioa eta hizkuntza normalizazioa” 

jardunaldiaren berri. 

�  Ekitaldien antolatzailea EMUN kooperatiba da. “Motibazioa eta hizkuntza normalizazioa” jardunaldia 

Mondragon Unibertsitateko HUHEZI fakultatearekin batera antolatu dugu. 

�  Ekitaldien babesleak honakoak dira: Eusko Jaurlaritza, Gipuzkoako Foru Aldundia, Arrasateko Udala, 

Fagor, Euskadiko Kutxa, Eroski eta Ulma. 

�  EMUNi buruzko eta antolatutako ekitaldien inguruko informazio gehiago www.emun.com web gunean.

2.  EMUNEN AURKEZPENA :    

�  EMUN  lan munduko euskararen normalizazio prozesuan 1997. urtetik lanean ari den kooperatiba da.  

2.1.1. EMUNen misioa 

�  EMUNek bere ibilbidean lortu nahi dituenak honakoak dira: 

- EMUN Kooperatibak, euskararen normalizazio prozesuan lan mundua euskaraz garatzeko 

hizkuntza zerbitzuak eskaintzen dizkie edozein motatako enpresa, administrazio nahiz bestelako 

erakundeei� �

- Euskarak bezeroen erakundeetan bere lekua izan dezan, kalitatezko aholkularitza eta zerbitzuak 

eskaintzen ditugu, bezeroen asebetetzea lortzeko, eraginkortasunez eta errentagarritasunez 

jardunez eta, horretarako etengabeko berrikuntzan oinarrituz. 

- EMUN gizartean euskal kontzientzia sortu eta euskalduntzen lagundu nahi duen pertsona talde 

batek osatzen du, eta, lankidetzan sinesten dugunez, kudeaketa eta antolakuntza ere partaidetzan 

oinarritzea nahi dugu. 

2.1.2. EMUNek eskaintzen dituen zerbitzuak 

�  Hauek dira EMUNen misioan zehaztutakoak aurrera eramateko eskaintzen ditugun zerbitzu nagusiak: 

- Euskara plan integralak: 

����  Enpresa eta erakundeetarako euskara planak. 

����  Herri eta eskualdeetako euskara planak. 

- Lan munduan euskara sustatzeko komunikazio lanak zein bestelako aholkularitza. 

- Hizkuntza normalizaziorako aholkularitza berezia (formazioa, taldeen dinamizazioa…). 

- Euskara formazioa: ikastaro bereziak lanpostu eta behar konkretuetako hizkuntza eskaerei 

erantzuteko. 

- Itzulpen eta zuzenketa lanak: gaztelania-euskara, euskara-gaztelania. 

2.2. BALOREAK 

Lau dira EMUNen baloreak: 

- LANKIDETZA: Jabe eta protagonista. 

- PARTAIDETZA: Gestioan konpromisoa. 

- ERANTZUKIZUN SOZIALA: Aberastasunaren banaketa eta ingurunean inplikatzea. 

- BERRIKUNTZA: Berrikuntza etengabea. 

2.3. ETENGABEKO HOBEKUNTZA (I+G+B) 

�  Berrikuntzan oinarritutako baloreak, ideia desberdinak bilatzera eta soluzio onenak aurkitzera 

garamatza. Horren adibidea da azken urteotan I+G+b arloari eman diogun indarra eta garrantzia 

(hobekuntza, zaintza eta berrikuntza). 

2.4. EGITURA SOZIETARIOA 

 

2.5. EMUNEN BILAKAERA (1997-2007) 

2.5.1. 10 urteotako mugarri garrantzitsuak 

2.5.2. Lantaldearen bilakaera 

 

�  2007rako aurreikuspenak 90ekoak baziren ere, gaur egun 93 langile ditu EMUNek,  horietatik 80 

hizkuntz teknikariak. 

�  Gaur egun zerbitzua emateko 3 bulego ditugu: ARRASATE (bulego nagusia), ANDOAIN, 

BERRIOZAR. 

  

2.5.3. Bezeroen bilakaera 

 

�  EMUNen bezero kartera oso zabala da eta arlo pribatuan industria zein zerbitzu alorretan ari gara eta 

administrazioan gure presentzia gero eta nabarmenagoa da. 

�  Hona hemen hainbat bezero esanguratsu: Fagor taldea, Ulma taldea, MCC, LKS, Caja Laboral-

Euskadiko Kutxa, Gipuzkoa-Donostia Kutxa, ABB Niessen, Eusko Jaurlaritzako Justizia Saila, 

Irungo udala, Azpeitiako udala… 

2.5.4. Fakturazioaren bilakaera 
 

 

�  Gure fakturazioaren % 90a enpresa pribatu, erakunde edo administrazioetan garatzen ditugun euskara 

planekin lortzen dugu. Hau da gure zerbitzurik garrantzitsuena eta Gipuzkoan, Bizkaian, Araban eta 

Nafarroan egiten dugu lan. 

3.  EMUNEN 10. URTEURRENA  

3.1. EGITASMOAREN HELBURUAK: 

 

Logo horren bidez, mugarri esanguratsua adierazten duen datuarekin batera, 10 urte horien dinamikotasuna eta 

intentsitatea islatu nahi izan ditugu. Dinamika horretan EMUNek entitate gisa zein bertako pertsonek 

emandakoa eta hartutakoa asko izan dela nabarmendu dugu, bai arlo sozioekonomikoa euskalduntzeari 

dagokionez bai beste maila batzuei dagokienez. 

�  “ 10 urte …11 egun hartu eta EMUN”  lemapean egingo diren ekitaldien xedea, EMUNek eta oro har 

euskarak esparru sozioekonomikoan izan duen ibilbidea ezagutaraziz, lan mundua 

euskalduntzearen garrantzia gizarteratu eta lan munduko euskara planen aldeko sustapena 

egitea da.  Helburu orokor horrek beste helburu zehatz hauek ditu bere barne: 

- Azken hamarkadan EMUNek egindako ibilbidea gizarteratzea. 

- Lan munduan euskararen erabilera normalizatzeari ekarpen teknikoa egitea. 

- Gizartean euskararen normalizazioaren arloan egindako lana zabaltzea. 

- Lan munduko euskara planak martxan jartzea eragitea. 

3.2. 10. URTEURRENARI BEGIRA ANTOLATUTAKO EKINTZAK 

“ 10 urte …11 egun hartu eta EMUN”  egitasmoak  bere barnean biltzen dituen ekintzak hauek dira: 

- “Motibazioa eta hizkuntza normalizazioa” gaiaren inguruan jardunaldia 

- Ospakizun ekitaldia 

- EMUN eta lan mundua euskalduntzearen inguruko erakusketa 

- “Hartu eta EMUN” Ikus-entzunezkoa 

- Barrura begirako ospakizun eta ekimenak 

Bost ekintza horietatik bi dira garrantzi berezia dutenak: jardunaldia eta ospakizun ekitaldia. Gainerakoak 

aurrekoak osatu eta indartzeko ekintzak dira. 

4.  “ MOTIBAZIOA ETA HIZKUNTZA NORMALIZAZIOA”  
JARDUNALDIA  

�  Antolatzaileak: EMUN kooperatiba eta Mondragon Unibertsitateko HUHEZI fakultatea 

�  Noiz: 2007ko urriak 9, asteartea 

�  Lekua: GANDIAGA TOPAGUNEA. Arantzazu auzoa. Oñati. Gipuzkoa. 

�  Izena ematea: DOAN. www.emun.com/10urte/jardunaldia  

�  Egitaraua: 

- 08:30 Harrera eta material banaketa 

- 09:00 Agurra eta jardunaldiaren aurkezpena  

- 09:30 PETER MACINTYRE, Cape Breton University (Kanada) 

•  “Komunikatzeko gogoa: hizkuntza erabiltzeko motibazioaren dinamika” 

- 10.30: Kafea 

- 11:00: FERRÁN SUAY, Societat Valenciana de Psicología 

•  “Pertsonarteko hizkuntza erabileraren gaineko esku hartzea” 

- 12:00  JOXPI IRASTORTZA, Emun Koop. E. 

•  “Enpresetako euskara planetako langileen jarrera, portaera eta motibazioa” 

- 13:00 bazkaria 

- 15:00 Mintegiak 

A: Peter MacIntyre: Komunikatzeko gogoa ulertzen eta garatzen. 

B: Ferrán Suay: Euskaltzaleentzako asertibitatea. 

C: Alex Mungia eta Xabier Elortza (HABE): Buruntzaldeko esperientzia: emozioen ekologiaren bidetik. 

D: Iñaki Eizmendi (EBETE): Erdaldunak euskarara nola erakarri: ba al dakigu zirrikituak irekitzen? 

- 17:00 Mintegietako emaitzen aurkezpena 

- 17:30 Jardunaldiaren amaiera 

5.  “ ELKARREKIN BIDEA EGITEN…ETA ELKARREKIN 
OSPATUZ”  OSPAKIZUN EKITALDIA 

 

�  Leloa: ELKARREKIN BIDEA EGITEN…eta ELKARREKIN OSPATUZ 

EMUNen 10. urteurrena. Ospakizun ekitaldia 

�  Noiz: urriaren 24a, asteazkena 

�  Tokia: Arrasateko Amaia antzokia. Gipuzkoa 

�  Ordua: 17:30 

�  Egitaraua: 

- Agurra 

- “Hartu eta EMUN” ikus-entzunezkoa 

- Erakunde publiko eta enpresetako ordezkarien hitzak 

•  Ima Elexpuru, EMUNeko lehendakaria 

•  Ino Galparsoro, Arrasateko alkatea 

•  Patxi Baztarrika, Eusko Jaurlaritzako Hizkuntza Politikarako sailburuordea 

•  Jose Mari Aldekoa, MCCko lehendakaria 

•  Markel Olano, Gipuzkoako diputatu nagusia 

- Omenaldia 

- “Eguneroko jira-biran” bertso antzerkia 

- LUNTXA Uarkape pilotalekuan 

 

•  Oharra: 16:30etatik aurrera EMUN eta lan mundua euskalduntzearen inguruko erakusketa 

ikusgai. 

 


